
cloma: En mintga vitg duei ins luvrar ed entusias-
mar per quella acziun.

Essend ch’il meriteivel cassier scol. Simonet,
per motivs de sanadad, ha dau sia demissiun, vegn
quei uffeci pli tard surdaus a scol. Ludivic Huonder
de Mustér.

La suprastonza per 1930/31 vegn constituida
sco suonda: Em. Huonder, cand. jur. president. Oscar
Alig cand. fil., vicepres. Giachen Saluz, stud. techn.
actuar. Sur G. B. Sialm e scol. sec. W. Derungs.

Per liug de fiasta digl onn futur vegn Vella
prius en egl.

A bein seveser el curtgin della Lumnezia!

lgl actuar

Rapport della radunonza populara della Romania
a Vella, Lumnezia, ils 8 e 9 de sett. 1931.

Denter Pez ault e Pez Regina in maiestus su-
legl d’ atun, e sin via encunter nies vegl e venera-
bel sanctuari de Pleiv in liung e bi til de fiasta.
Quei ei la Romania cun ses giuvens e vegls cam-
piuns romontschs. — IlIs plirs students vesan oz
per I’emprema gada la Lumnezia, ed ils pli vegls
menaders, promoturs e defensurs dil Romontsch ed
ils fundaturs della Romania seregordan cun plascher
dellas anteriuras fiastas della Romania en Lumnezia,
1899 a Lumbrein, e 1904 e 1917a Vella. —

Sil plaz indillic ed historic avon il vegl sanctuari

de Pleiv ei la tribuna eregida. — EII’ umbriva dils
fraissens setschenta il cumin romontsch. GI’ em-
prem plaida I’ imposanta tuor, ed ils paupers morts
dil santeri de Pleiv. «Nus havein procurau per nies
ruauss terren romontsch, ch’ei resti aschia de-
penda da tei.» — Plaid d’ avertura dil pres. della
Romania, Emanuel Huonder, plaid festiv de sgr.
mistral G. Cavegn, plaid de conclusiun de sgr. prof.
G. A. Derungs: Reminiscenzas ord |’ historia della
Lumnezia. Ina pli extensiva relaziun sur quels plaids
anfla tgi che s’ intressescha ella Gas. Romontscha
Nr. 36 e Casa Paterna Nr. 36, 1931. — La canzun
«alla Romania», text de Signur professer Aug. Giger,
e composiziun de Signur Duri Sialm, ei vegnida
cantada oz publicamein e per I’ emprema gada. —
Las salvas solemnas, dadas als singuls signurs tras
la comp. de mats de Vella, han dau ina maiestusa
fin al toc festiv a Pleiv. — La musica de Vrin, che
dat alla fiasta la vera tempra, ha sunau cun mar-
cantas e schubras forzas. La Romania admetta era
in cauld engraziament alla ludeivla Ligia de Porclas.

Tier la secunda part a Vella el curtgin sper il
vegl casti dils de Mont han plirs Signurs priu il
plaid, ed il pievel sepusond sin seivs e finiastras
ha tedlau cun attenziun.

Nus alleghein ils nums dils oraturs della part
hilarica, numnadamein ils Signurs: Cuss. naz. Chr.
Foppa, Sur can. Chr. Caminada, Prof. Dr. P. Tuor,
cuss. naz. Bossi, cuss. guv. Willi, Dr. G. Condrau,
cand. phil Schorta, representant della Ladinia, Sur

can. Dr. Cahannes, mistral G. Demont, Sur prof.
Aug. Giger, mistral B. Capaul. —

L’ ulteriura part hilarica ella casa della posta
denter activs e passivs et vegnida prolongida en-
tochen mesa notg.

Suenter il Requiem ed edificont riug de Sur
G. B. Sialm ein ils commembers seradunai ella
Posta per las usitadas tractandas. — (Il necessari
porscha cheu il protocol). El niev comite ein ve-
gni elegi pigl onn 31/32: pres.:. Emanuel Huonder
cand. jur; Vice: Victor Cavelti, cand. med. dent;
actuar: GQieri Arpagaus, cand. theol. Commembers
honoraris: Sur Gion Cadieli, Trun, e Sgr. Dr. Gion
Jeger Razen. —

La proxima radunonza 1932 ei prevedida per
Trun, mo vegn tenida a Glion per motivs de com-
binaziun cun ina fiasta populara gl’onn 1933 a

Trun.
Igl actuar: QGieri Arpagaus, cand. theol.

Rapport dell’ Uniun romontscha dil Plaun

Ins fa ils davos diesch onns gronds e remar-
cabels sforzs per mantener castials decadents e
vegls casaments, monuments venerabels d’in temps
vargau. Tals monuments historics ein: il casti de
Mesauc, il casti de Razen, il casti dil Munt s.
Gieri ed en nos dis la veglia cuort claustrala a
Trun. Sch’igl ei bi e dueivel de preservar quels
edifecis historics dalla totala ruina e decadenza, lu
eis ei bein nossa obligaziun de salvar e mantener

